Tirang, 20 néntor 2021

MESAZH

Me rastin e Dités sé Pesté Botérore pér té Varfrit, qé kremtohet té dielén me 14
Néntor 2021, me temé “Té varfrit i keni gjithmoné me ju” (Mk14.7) ne, Ipeshkvijté
e Kishés Katolike né Shqipéri, shprehim shqgetésimin toné, duke véné re ndikimet
shumé negative té krizés ekonomike botérore e cila ndérthuret edhe me vecantité e
situatés kritike gé ka pérfshiré vendin toné prej kohésh.

Si barinj té Kishés i kemi ndjekur ndryshimet fiskale t¢ ndodhura né kohét e
fundit, sikurse rritja e gmimeve té produkteve té shportés, karburanteve dhe gazit (si
dhe éshté pérfolur edhe pér rritjen e cmimit té energjisé elektrike) dhe vérejmé me
kegardhje mungesén e vémendjes gé duhet pér té varfrit e nevojtarét, pér té
pamundurit e t&é ménjanuarit e shogérisé soné.

Ky mesazh éshté njé ftesé dhe njékohésisht njé nxitje pér té marré masa
konkrete e pér t’i kthyer syté drejt mé té varférve, sepse Zoti kur zbuloi fytyrén e vet
e shfaqi até si Até pér té varfrit dhe prané té varférve e po ashtu detyra e njé shogérie
éshté t’u vijé né ndihmé mé té brishtéve né mesin e saj.

Té genit geveritar, vendimmarrés, politikébérés nuk éshté vetém njé pozité gé
reflekton autoritet, por éshté njé thirrje pér té shérbyer, pér t’iu dhéné zé kauzave gé u
mungon zéri, pér té gené miqgté e nevojtaréve, pér té dégjuar britmat e té varférve né
mjerimet e tyre.

Le ta kené té varfrit e nevojtarét né mesin tuaj, si vendimmarrés, zérin e tyre té
mbéshtetur e t€ fuqizuar e né€se ua fuqizoymé kété z€, t€ mos t’i 1émé ta humbasin
shpresén, sidomos kur ajo lidhet me mirégenien e dinjitetin e jetesés. “Kjo vémendje
dashurie éshté fillimi i njé shqetésimi té vérteté pér genien e tyre dhe duke filluar nga
kjo, fillon edhe kérkimi i té mirés pér ta” (EG 198-199).

Térmeti, pandemia, kriza e pérshkallézuar ekonomike, gé ndihet tek rritja e
¢cmimeve té prodhimit e kané shtuar numrin e parregullsive morale e shogérore gé
sigurisht shkaktojné gjithnjé e mé shumé forma té reja varférie, si pasojé e aktoréve
ekonomiké e financiaré té paskrupullt, t& privuar nga ¢do ndjeshméri njerézore e
pérgjegjési shogérore.

Radhét gé shtohen e béhen mé té gjata né gendrat tona pér té varfrit, kérkesa e
vazhdueshme, sidomos e familjeve té reja dhe e té rinjve, pér emigrim, jané shenjé e



prekshme e pérkeqgésimit té ekonomisé dhe mundésive pér nevojtarét, duke treguar
rritjen e numrit té tyre.

“Varféria nuk shkaktohet prej fatit, por éshté pasojé e egoizmit”. “Késhtu, té
varfrit na mésojné solidaritetin, bashkéndarjen, sepse mishérojné dinjitetin e dhéné
nga Zoti g€ askush nuk mund t’ua marré” — na thoté Papa Francesku né mesazhin e tij
pér Ditén botérore té té varférve.

Prandaj, ky mesazh éshté njé thirrje e forté pér ata té ciléve populli iu ka besuar
administrimin e té mirés sé pérbashkét, pér politikén, pér gevering, qé té mos e
humbasin mundésiné pér ta béré té mirén, sepse “Zoti i do ata gé dhurojné me gézim"
(2 Kor 9,7).

Ky mesazh i drejtohet Qeverisé, Kuvendit té Shqipérisé, Institucioneve
financiare vendase dhe ndérkombétare, Bashkive té vendit, qé t€ mbéshtesin dinjitetin
e té varférve dhe nevojtaréve.

Késhtu, le t’1 kund€rvihemi t& gjithé s€ bashku kulturés sé indiferencés,
padrejtésisé dhe pérjashtimit. Viktimat e para té késaj kulture jané pikérisht té varfrit,
nevojtarét e té ménjanuarit.

Me bindjen se do té dégjohet zéri i té varférve, sikurse na fton edhe Papa
Francesku, ne Ipeshkvijté pértérijmé angazhimin toné pér té gqené prané nevojtaréve,
ashtu sikurse kemi béré gjithmoné, duke ofruar mbéshtetjen dhe bashképunimin toné
dhe té institucioneve tona té bamirésisé, né kété sfidé kundér varférisé, brenda
mundésive tona, por me gjithé vetveten toné.

Gjithashtu sigurojmé lutjen toné pér té mirén e pérbashkét, pagen dhe shpresén
né vendin toné! Zoti e bekofté Shqgipériné dhe shqiptarét!

